
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রেমের অভিষেক




 



তুমি মােরে করেছ সম্রাট। তুমি মােরে

পরায়েছ গৌরব-মুকুট। পুষ্পডোরে

সাজায়েছ কণ্ঠ মোর; তব রাজটীকা

দীপিছে ললাটমাঝে মহিমার শিখা

আমার সকল দৈন্য লাজ,

আমার ক্ষুদ্রতা যত, ঢাকিয়াছ আজ

তব রাজ-আস্তরণে। হৃদিশয্যাতল

শুভ্র দুগ্ধফেননিভ, কোমল শীতল,

তারি মাঝে বসায়েছ; সমস্ত জগৎ

বাহিরে দাড়ায়ে আছে, নাহি পায় পথ

সে অন্তর-অন্তঃপুরে। নিভৃত সভায়

আমারে চৌদিকে ঘিরি’ সদা গান গায়

বিশ্বের কবিরা মিলি’; অমরবীণায়

উঠিয়াছে কি ঝঙ্কার। নিত্য শুনা যায়

দূর দূরান্তর হতে দেশবিদেশের

ভাষা, যুগযুগান্তের কথা, দিবসের

নিশীথের গান, মিলনের বিরহের

